
Yajnavalkyakritam Surya Stotram 24

యాజ్ఞవల్క్యకృతం  సూర్యస్తోత్రమ్  ౨౪

యాజ్ఞవల్క్య  ఉవాచ ।
ఓం నమో భగవతే ఆదిత్యాయాఖిలజగతా-

మాత్మస్వరూపేణ కాలస్వరూపేణ చతుర్విధ-
భూతనికాయానాం బ్రహ్మాదిస్తమ్బపర్యన్తానా -

మన్తర్హృదయేషు  బహిరపి చాకాశ ఇవోపాధినా-

వ్యవధీయమానో భవానేక ఏవ క్షణలవ-
నిమేషావయవోపచితసంవత్సరగణేనాపామాదాన-
విసర్గాభ్యామిమాం  లోకయాత్రామనువహతి  ॥౬౭॥
యదు హ వావ విబుధర్షభ  సవితరదస్తప-
త్యనుసవనమహరహరామ్నాయవిధినోప-
తిష్ఠమానానామఖిలదురితవృజిన -
బీజావభర్జన  భగవతః సమభిధీమహి
తపనమణ్డలమ్  ॥౬౮॥
య ఇహ వావ స్థిరచరనికరాణాం
నిజనికేతనానాం మన ఇన్ద్రియాసు -

గణాననాత్మనః స్వయమాత్మాన్తర్యామీ
ప్రచోదయతి  ॥౬౯॥
య ఏవేమం లోకమతికరాలవదనా-

న్ధకారసంజ్ఞాజగరగ్రహగిలితం  
మృతకమివ విచేతనమవలోక్యా-
నుకమ్పయా పరమకారుణిక
ఈక్షయైవోత్థాప్యాహరహరనుసవనం 
శ్రేయసి  స్వధర్మాఖ్యాత్మావస్థానే
ప్రవర్తయతి   ॥ ౭౦॥
అవనిపతిరివాసాధూనాం భయ-

1

ముదీరయన్నటతి పరిత ఆశా-

పాలైస్తత్ర   తత్ర కమలకోశా-

ఞ్జలిభిరుపహృతార్హణః   ॥ ౭౧॥
అథ హ భగవంస్తవ చరణనలినయుగలం
త్రిభువనగురుభిరభివన్దితమహమయాత  -
యామయజుష్కామ ఉపసరామీతి ॥ ౭౨॥
ఇతి శ్రీమద్భాగవతమహాపురాణే  ద్వాదశస్కన్ధే షష్ఠాధ్యాయాన్తర్గతం 

యాజ్ఞవల్క్యకృతం  సూర్యస్తోత్రం  సమాప్తమ్ ।
భాగవతపురాణ । అధ్యాయ ౧౨/౬/౬౭-౭౨॥
bhAgavatapurANa . adhyAya 12/6/67-72..

